
Fürûg-ı kevkeb-i ikbâline mesîl olmaz

Mecâr olursa da kandîl-i çerha hep revgân



Şihâb sanma dikip raht-ı eblak-ı bahtın

Kumâş-ı nîli-i çerha mesîh urur sûzen



O kahramân kim ezelden sinânı havfıyla

Felek giyindi dokuz kat egerçi bir cevşen



Hilâf-ı emri yine gerdiş eylese fi'l-hâl

Urunca nîze-i kahrı çıkardı zahrından



Cihân-sitân hıdîvâ müşîr-i Cem-câhâ

Ey etham-ı vüzerâ dinle vasfını benden



Sen ol velî-i ni'amsın ki devr-i adlinde

Bulunmaz oldu hele cevr ile eder şîven



Resûl-i ekremi hoşnûd eder bu adl ü kerem

Cenâb-ı Haydar'ı memnûn eder bu hulk-ı hasen



Ma'ârif ehli zamânında cümle hurremdir

Ba'îddir hele benden de şimdi derd ü mihen



Benim o sâhir-i ilhâm-senc ü vahy-ârâ

Benim o şâ'ir-i sihr-âferîn-i mu'ciz-fen



Ki silk-i cevher-i nazmım gezip eyâdîde

Eder bulunmadı takdîr âlem içre semen

